
					此页尚未校对




　〈保信瑞州新昌人政和中進士以通直郞宰上高宜春皆有惠政紹興中倅贛州値齊述亂坐罪者二千〉

　〈餘人州守李耕欲盡處以死孚力爭曰茶㓂述黨也若土人則脅從耳耕悟止戮其黨餘盡釋之見一統〉

　〈志〉徐時動〈南昌豐城人師事胡安國遂傳其學以歸紹興五年第進士爲虔州敎官善於導誘〉

　〈攺吉州無何以疾辭遂不復仕迺以平日所得於師者演繹述爲孟子說四十卷西岡錄三卷師門答問〉

　〈三卷見江西通志〉洪邁〈景盧饒州鄱陽人登詞科乾道中以侍讀直學士出知州事脩學宫造浮〉

　〈梁士民德之郡兵素驕小不如欲卽跳梁䟦扈歲遣千人戍九江是歲訛言至則留不復返衆遂反戈百〉

　〈姓忷懼邁不爲動遣一校說之衆皆聽命垂槖歸營徐詰什伍長之人械送潯陽斬于市歲饑贛適中熟〉

　〈邁移粟濟隣郡僚屬沮之笑曰秦越肥瘠臣子義耶邁　于文學立朝多議論累官端明殿學士謚文敏〉

　〈見宋史幷一統志〉留正〈仲至泉州永春人進士初知興國縣事淳熈中知贛郡三年恩威竝著嘗〉

　〈議上供米不報代者拊御失宜軍中若爲變者復命公涖贛旣爲相蠲米萬有八十石正謹法度惜名器〉

